
Pou Piblikasyon Imedyat: 30 me 2013 

GOUVÈNÈ CUOMO ANONSE FINISYON DE PWOJÈ REYABILITASYON PON LONG ISLAND 

 

NY Works Finanse Reparasyon Belmont Ave and Robert Moses Causeway Bridge 

 

Gouvènè Andrew M. Cuomo te anonse jodi a finisyon yon pwojè $3,6 milyon pou reyabilite pon ki pote 

NY Route 24/Hempstead Turnpike sou Belmont Avenue nan Vil Hempstead la, Konte Nassau, ak yon 

pwojè $3,4 milyon pou reyabilite Robert Moses Causeway Bridge sou Ocean Parkway nan Vil Babylon, 

Konte Suffolk. Pwojè yo te finanse atravè pwogram NY Works la. 

 

“Pwogram NY Works la ap ranfòse enfrastrikti, stimile aktivite ekonomik epi kreye djòb toupatou nan 

Eta New York,” te deklare Gouvènè Cuomo. “Finisyon de pwojè pon sa yo sou Long Island montre 

pwogrè nou kontinye ap fè nan kominote nou yo – sa k ap ogmante sekirite pou chofè nou yo epi 

ekonomize lajan kontribiyab yo sou yon bon bout tan.”  

 

Konstriksyon sou pon yo te kòmanse nan mwa oktòb 2012. Tabliye pon beton yo te retire epi ranplase 

epi eleman asye yo te repare. Lòt travay ki fèt se rekonstriksyon bòdi chose ak twotwa epi ranplasman 

ray pon yo.  

 

Manm Komisyon Depatman Transpò Eta New York Joan McDonald te di konsa, “Yon enfrastrikti solid se 

fondasyon devlopman ekonomik epi pwogram NY Works yo kreye djòb touswit tou patou nan Eta New 

York pandan y ap amelyore eta pon nou yo. Kounye a reyabilitasyon Belmont pon-Jete Avenue ak Robert 

Moses yo evite nesesite pou reparasyon kap koute pakèt kòb alavni.” 

 

Pwojè yo fè pati yon kontra NY Works $24,2 milyon ki gen sis pon sou Long Island. Konpayi konstriksyon 

pou kontra konsepsyon plan-konstriksyon sa se Posillico Civil Inc. nanFarmingdale, Konte Suffolk epi 

konsiltan pou konsepsyon an se Greenman-Pederson, Inc nan Babylon, Konte Suffolk 

 

Pwosesis konsepsyon plan-konstwiksyon, Gouvènè Cuomo te enplemante a, pèmèt konbine sèvis plan 

ak konstwiksyon nan yon sèl kontra pou ede fasilite travay reparasyon nan enfrastrikti enpòtan yo, 

epitou pou ekonomize lajan kontribiyab yo. 

NY Works konsantre sou amelyorasyon eta pon yo pou yo soti nan kondisyon pasab pou rive nan bon 

kondisyon pou kapab ogmante dire sèvis yo. Travay reparasyon sa a pral pi byen konsève enfrastrikti eta 

a, epi l ap elimine bezwen pou gwo konstwiksyon ki koute pi chè. Chantye pwojè ki gwoupe yo nan zòn 

jewografik ki pre nan yon sèl kontra ap pèmèt DOT diminye depans yo, ak jwenn pi piti òf yo. 

 

Pou enfòmasyon sou vwayaj an tan reyèl sou pwojè ki genyen nan tout Eta a, rele 511 ouben vizite 

www.511NY.org. 511NY se sous enfòmasyon ofisyèl sou sikilasyon machin ak vwayaj. 

